
 آنا ديلى و ميللى کيمليک

 
 ديل، ايجتيماعى فنومن کيمى :بؤلوم ىبيرينج 1

 

 

 هدايت سلطانزاده

 
ين دئديگي کيمى، ديل »دئيل ايسپئندئر« Dale Spender ( 1(. دولاشيغى و مورکبى ساييلير ناديل ايجتيماعى فنومنلرين 

چيليک ائتمکله  جا فيکيرلرين داشينماسى و اينتيقاليندا واسيطهديلين رولو يالنيز. بير فنومن دير نويترال دئييل و يان ساخلايان

 ،دن اؤنجهه ن بودور کى، ديل هر اؤنمليسىان . قاليبا تؤکورى بيچيملنديرير و اونلار نى دوشونجهلرى و  ايده وديل اؤز. يير بيتمه

 او. گؤره بيلمزثبت ائديب ان ساخلامادان اينسان ديشارى دونيانى اولدوغو کيمى، ي .پروقرامى حؤکمونده ديرچاليشما ين  بئين

 ينبيزيم ايشلريميزه فرمان وئرن بئينيميز. دن ديل قاليبينا تؤکوب جانلانديرير  اولدوغو کيمى دئييل، دويدوغو کيمى يئنىدونيانى 

سينير  ناللار سيق ينانآل يولو ايله تحريکلربيو الکتريک . سى يوخدور سيز و بيواسطه علاقه دونيا ايله دولايى خاريجى

ايشيغى و يا سسى سينير بئيين مثلن . يه گيرير خاريجى دونيا ايله علاقهبئيينه کوچورلوب و بئيين ايله  آراجيليغىنين  سيستئمى

لارين و علامتلرين يورماسيندا، ديل  ديشاريدان آلديغى سيمبولبئيين . بيلمز موستقيم اولاراق دويا دن ايشتيراک ائتمهسيستئمى 

اينسانلار رئال دونيانى اولدوغو کيمى «بونا گؤره، بو ايديعاکى،  .ايستيفاده ائدير) لردن شيفره(نا تؤکولموش کودلاردان قاليبي

بير  باياغى» . چونکو اينسان دونياسينى ياراداراق اونو ديل قاليبينا تؤکور !يرلر يان ساخلامادان منيمسهو ، ه بيلرلرگؤر

 ، کودلارىديل. ديلده کودلاشديريليب) جيليگه باخيشيميزچيلن راسيزمه يا جينسى آيرى سئمث(ميز  دوشونجهبيزيم  .سؤزدور

بيز  نتيجه ده،. اوستونده اثر قويور يورما پروسئسى لرى و اولايلارى حاديثهواقعيتده اؤز وئرن  ينبئينيمز، قلاآچيقلاما

نين  بئينىنفرين ، بير ائتمک) قضاوت(حقينده حؤکم )  data( خاريجى وئريلرين .اعماليميزى بو يوروملارا اويغونلاشديريريق

ديل کودلارى  .سيله باش توتور و ديلين کودلارى واسيطه سى دئييل نين نتيجه تانيماسى دونيانى ىجيارخ اولاراق  بيلاواسيطه

) منشور( پريزمازگج و نين سونوجو دور و دونيانى تانيماقدا سو نين اوست اوست قالانماسى تاريخى قضاوتى -بشرين ايجتيماعى

 ،بونا گؤره ديل. ميرعکس ائتدير دوزگونکودلار دونيانى پريزمانين داليسيندان گؤسترديکلرى اوچون اونو . رولونو اوينايير

و ) پيشداورى(نکلر و رسومات ،تعصوبلر و اؤن يارقيلار  بوتون ياخشى و پيس گله. سينى داشيمايير يالنيز علاقه قورماق وظيفه

 .ايدئولوژى ايله دولدورولموش و دويورولموشدورليکله ديل  بئله. ين پسيکولوژيسى ديلده ساخلانيليرميللتلر

 

دئمک، ديل بوتون ايجتماعى موناسيباتى  .)صينيف لانديريلميشدير(سيرالانميشدير هيرارشى اساسيندا ديلين کودلارى ايجتماعى 

دئمک اولار ديل ايجتماعى  2. ورديا توپلومون بئينينه کؤچور نين ايجتيماعى کودلار سيستئمينه چئويريب و بير کيشى

ديلين نويترال فنومن بلکه  اينسانين بئينى ايجتيماعى اولايلارى بيلاواسيطه اولاراق عکس ائتديرمير،. يناجاغيديرغموناسيباتين سي

 تاپيب، اعى موناسيباتين يارديمى ايلهدگيشيلمکده اولان ايجتيم دن کسيلمه آراسى ديلده کودلاشديريلميش واولماديغى اوچون 

ايجتيماعى  .سينده کودلارين اوستونده اثر قويور سى ده اؤز نؤوبه دگيشيلمه ايجتيماعى موناسيباتين .حؤکم وئرير ،سئچيب

تلرين و بونا گؤره ده ديل، ضديتلى ايجتماعى موناسيب. اؤز عکسينى تاپير ديلده ده) گى يلىچليشگ( ى اولماسىموناسيباتين ضديتل

 لارينو تارتيشما لارينايجتماعى توققوشما - ديل، بو باخيمدان سياسى. موخاليف ايدئولوژيلرين قايناشان قازانى کيميدير

 . ديردئمکمئيدانى ايدئولوژيک 

 

للى بير ب. )پروسئسى سويوتلاماق(دير سىتجريد ائديب آييرما يوکلميندناؤز ) نى کليمه(سؤزجوگو ديلين اؤزليکلريندن بيرى ده 

سيله کونکرئت بير زادى يئنيدن تانيماق و گؤز اؤنونده  آبستراکت بير آدين واسيطهدئمک، ، ديقداايله آدلاندير شئيي، بللى بير آد

باجاريغينا صاحيب  غىياراديجيلي  دوشونجه اونون ،اينسانى حئيوانلارين عالميندن فرقلنديرن. جانلانديرماق مومکون اولور

 آنجاق .رايله گئرچکلنه بيليموجرد سؤزجوکلرى بير بيرينه قوشوب ترکيب ائتمک يالنيز قابيلييت بو  .دير ىتيقابيلياولماسى 

اينسان، چئشيتلى اولايلاردان و مؤوجود  .يول آچير و تانيماغا داعکس ائتديرمگه  واقعيتى ترسينه خاريجىه، بونونلا بيرليکد

سيله اونلارى بير بيريله ترکيب ائديب  اقلا، آبستراکت سؤزجوکلرين واسيطهخاريجى واقعيتلردن بير سيرا خوصوصيتلرى آييرم

بوينوزلو  ،يونولماميش حئيوانلارى ،بولاقلارى ،آنلاديغيميز يئرلى ديلده دانيشان آغاجلارى ،رئال دونيا دا ويجودو اولمايان

بلکه واقعيتدن ، يريقيانى اولدوغو کيمى تانيمبيز دونده بوناگؤره . اؤز فيکرينده جانلانديريردئولرى و قويروقلو جينلرى، 

ب و ديلين آراجيليغى ايله اينسانين بئينينه کؤچوروائدندن سونرا، اونو  ترکيب پوزولموش بيچيمده ىآبستراکت اولونان کاتاقوريلر

دوغو کيمى گؤررديلر، اوندا بئله اولماسايدى، اينسانلار دونيانى وار اول . »ييريق تانى«دن ديلده کودلانديرماقلا دونيانى  يئنى

 .ايدئولوژيک ايختيلافلارا يئر يوخ ايدى و فرقلى باخيشلار دا اولماياجاق ايدى_ سياسى

 

نئچه باشلى  ،ديلين .ق دئييلنويترال کود رولونو اوينامايالنيز ديلين اويناديغى رول ايجتيماعى موناسيباتدا گؤروندوگو کيمى، 

 )معرفتى( سل بيلگى، جينسى، ايدئولوژيک، سياسى و )طبقاتى(ميلى کيمليک، صينفى مورکب کولتورل،تاريخى، حوقوقى، 

دايما موناسيباتينى قودرت ديلين ان اؤنملى ايشى، چئشيتلى سوييه لرده . آيدينلاشيربورادان سى  لارى دا بوينونا گؤتورمه رول

ياخود  )تبعيض( ى آيرى سئچيجيليگىلراسيستى و ميل ،قتاريخى شرايطدن آسيلى اولاراموناسيباتى،  قودرت. تمکدير هيئنيدن تؤر

و اونون فرقلى جهتلرينين  .صينفى اوستونلوک و آشاغيليق موناسيباتينى و جينسى آيرى سئچيجيليگى يئنيدن تؤره دير

جه بير  ، سادهگؤره ديلى بونلارا .دئمکدير گيرمکدونياسينا لار تاريخين بؤيوک کشفياتسئيرينه دالماق ) ابعاد(بويوتلارينين 

 3 .يانليشدير ،ماقسى تک سان کولتورون ترکيب حيصه وسى  طهيايرتيباط واس

 

تاريخى . حؤکمونده دير )وارليغينادليل(روپون و يا بير نفرين تاريخى کيمليگى و سيجيللى وديل، بير ميلتين، بير ايجتيماعى ق

 باخيمدانبو تاريخى  ،ابيليتلرى زمان باخيميندان محدود اولسا دالرينين بيولوژيک حياتى و اونلارين تفکور ق نياجدايميزين بئي

 ،برى تاريخين اوزاقلارينداناجدايميز . ييرقيريلماآراسى  ر وديلين واسيطه سيله تاريخى آرديجيلليق قازاني ،مانازاولان محدود 

نجلرى، ي، سئوسکيللرى و اوزونتولرىني۔ غوصه لرى،  تورپاق قوينوندا ياتسالار دا، ديلين آراجيليغى ايله اونلارين غم

ديل اونلارى ياشاديقلارى . و اونلارى دويا بيليريک نير بللهو دويغوسال دونيالارى، بوگونکو گونوموزده بيزه  احساسلارى

وچون لماسى ا، قورونوب قابونلارين ديلده ييغيشيب. سونرا گلن نسيللره داشييان عاميلدير رک، سوره ده بيرى بيريله بيرلشديره

و بيزيمله اونلارى بير يئرده  نميشلين واسيطه سيله اونلارلا دوگونلييريق، بيزيم بوگونکو کيمليگيميز دي بيز بوگون اونلارى تانى

دئمک بير ديل، بيرميلتين . اولمازدى ائتمکدونيادا چئشيدلى ديللر اولماسايدى، ميلتلرين سرحدلرينى ده آيريد  .بيرلشديرميشدير

نين يوکونو  بيز بيولوژيک گليشمه. ينده گيزلتميشديراؤز ايچ وارليغينى و کيمليگينى، ، گليشمه سينىومونو و اولوشتاريخى 

 .يير داشى چيگنينده اؤزسوموکلريمزله داشيديغيميز کيمى، ديل ده بير ميلتين فردى و ايجتيماعى کيمليگينى 

غرافياسى ترکيبينده يئرلشميش بير ميلتين کونکرت يئريندن ده دانيشميش ، دونيا ميلتلرينين جوندااصلينده، آنا ديلى حقينده دانيشا

بيرى بيريندن آييران ان اؤنملى فاکتور  ىروپلاروميلتلرينين يارانماسيندان قاباقکى دورلرده ده، بؤيوک هوموژن ق. اولوروق

باشقالارينى ) اؤزلريله يونانليلاردان سونرا( روماليلاراسکى يونانليلار يابانچيلارا بربر دئييرميشلر، . ديلداشليق اولوبدور

نى گوبود، چيگ و مدنيتدن اوزاق  و اينگيلسجه گؤزويله باخيب آشاغى، نورمنلر اينگيليس ديلينه بيليرديلرسيز  آشاغى و مدنيت

. گؤروردولرلازيم و اؤزلرينى چين ديوارلارى داليندا قوروماغى باخيب لره حئيوانلار کيمى  اسکى چينليلر، اؤزگه. ساييرديلار

 4 .بيرى بيريندن فرقلنديرن و آييران عاميل ديل ايدى بو خالقلارى

 

سينى و بؤيوکلويونو  بوياسينى، قوخوسونو، چکى ،ين وارليغينا دلالت ائدن خوصوصيتلرينى ارسطونون نظرينجه بير شئى

 بونو  ) Hegel(  ئلقهئگلديکده، کاتاقوروسونا  ميللت. رقالي» نه ايسه«يئنه ده  هئچ نه قالماسا دا،اوندان تجريد ائدندن سونرا ...

 هئردئرينساييلان گوتفريد  ليغىنين آتا آلمان ناسيوناليزمى. تين روحو يا پسيکولوژيسى آدلانديرميشديرلميل )نى» نه ايسه«(

)Gotfrid Herder ( ييلسه ئرن عاميل تکجه ديل دتى ويجودا گتيلميل. فيکيرينجه، ديل ميلتين کيمليگينى و روحونو تعيين ائدر

جک نسيللره  نکلرى، تاريخى، و پسيکولوژيسى ديلين واسيطه سيله گله تين ائتنيک اساسلارى، بوتون گلهلده، آنجاق ميل

 .اولوشدوروريت آدلانان وارليغى لکوچورولور و بونلارين هاميسى بيرليکده تاريخين گئديشينده ميل

 

دن سونرا، حتا دانته دن  رىقئآليخصوصيله دانته  5ايتاليا اومانيستلرى دؤورونده، . دئييلديرسى يئنى بير مساله  آناديلى مساله

نين چؤکمه سيندن سونرا، دئمک رؤنئسانس دؤورونون  دا شارلمانى ايمپئرياسىآوروپا هديوز ايلليک دوققوزونجواؤنجه 

 )يسينىتئور(نى       قورامىنجى دفعه اولاراق دانته آناديلى يرآنجاق بي. گلميشدير همآناديلى مساله سى گوند ،باشلانماسيندان قاباق

 ،نين ديلينده دانته يئرلى اهالى ده، سورهو گو سياسى کولتورونه حؤکم سوردو دينىنين آوروپالاتين ديلى  .ايرلى سوروبدور

باشليغى » يارارلى اولماسىديلين  يئرلى«آنجاق . دىديلينده يازمانين ضروريليگينى قئيد ائدير)  vernacular(  »وئرناکولار«

سينه گؤره يازيلميش ايلک تنقيدى  ايلينده، آناديلى مساله يوز جو -13بو يازى، ميلادين . ميشدير آلتيندا يازديغى اثرى بيتيره بييلمه

ليدير و لاتين ديلى يالنيز  لر ادبى ديله چوريلمه نين دانيشديقلارى موختليف لهجه سى دانته نين نظرينجه ايتاليا اهالى. اثر ساييلير

نين ديلى، خلقين دويغوسال و حيسى دونياسينى داها طبيعى  ىيئرلى اهال فيکرينجهنين  دانته. ليدير سينده ايشلنمه ساحهنيک ديلى ئتک

ينده بونا گؤره ده اونون ديل حق. دير راق اصيلو  اوستونسينه گؤره، رسمى لاتين ديليندن داها  ه بيلمهشکيلده عکس ائتدير

نين فيکرينجه، يئرلى  دانته. نين اساس قايناغى و تملى يئرلى ديل اولماليدير کولتورل گليشمهو ، مدنى يه گؤره ىديگى تئورگتير

آدلانان » تانريلارين کومئدياسى«بونون اوچون ده دانته اؤزونون . خلقين ادبياتى و ادبى ديلى يوخدورسا، اونو ياراتماق گرکدير

و  دين، تيه عايد اثرينى ياشاديغى دؤورده حؤکم سورن سياس آدلانان فلسفه) بيلگى قوناقليغى(» قوناقليق«و  ادبى شاه اثرينى

 . ، يازيبديرنين فلورانس دئييشيجه ديلى نين ديلينده، ايتاليا سى آراشديرمالار ديلينده، يعنى لاتين ديلينده يازماييب و توسکانى اهالى

 

اونلار دا . ، بير گؤز قيرپيميندا يارانماييبديرباخيميندانلرى زامان  يتين ده ترکيب حيصهلميلباشقا تاريخى فنومنلر کيمى، 

دن اؤنجه  شوب بيتيشديکدن سونرا، تئوريک بيچيمه گيرمهولرده ويجودا گليب، بير يئره ييغيشيب و بير بيرينه قو موختليف مرحله

ى کولتور و مدنيتى تمثيل ائدن يئرلى ادبيات و للين فورمالاشماسى و ميلى ديلميل. دوغرولدوبدور) اولقو سونو(نى  ىت فنومنلميل

 .ى باشدان کئچيريبديرئسکولتورون يارانماسى دا بئله عومومى پروس

 

عشيرت دؤورونون  نين  اينسان جمعيتى. سينده اؤزونو گؤسترميشدير ميلى مساله، ان ايبتيدايى بيچيمينده ده بئله، آناديلى مساله

ن اؤنملى رول اسينده، ديل  ى بيرليکلره کئچيد مرحلهلشوعورلو ميل يندنلر بيرلشمهو غئير شوعورلو  )موبهم(بليرسيز 

، مودئرن دؤولتين اسينده، دؤولتلرين سياسى سيستئملرينين اينکيشافيند نين اسکى دؤوردن يئنى دؤوره کئچمهآوروپا. اويناميشدير

ان اؤنملى ايکى فاکتور ديل و ميلى  ،ين قورولماسيندا » ميلت - دؤولت« لاريندا جى عصرين سون 18فورمالاشماسيندا و نهايتده 

 . مساله اولموشدور

 

بللى اولدوغو کيمى اونون  ،لرينين و اؤزلليکله باتى و دوغو بؤلوملرينين غئير پارالل مدنى اينکيشافى نين موختليف حيصهآوروپا

نين دوغوسوندا  بلکه، اورتا عصرلرين باشلاريندا شارلمانى ايمپئرياسى. رقازانديرميشدي ايکى بؤلومونه فرقلى کاراکتئرلر

 .ورلرى و بالتيک دنيزى چئوره سينده ياشايانلارى بوتوؤلوکده دوغو اورپا آدلانديرماق اولابيلسينقياشايان ايسلاولارى، فين اؤن

. نين ايلکين اؤزکلرى ديل بيچيمينده اؤزونو گؤستردى سيندن سونرا، ميلى مساله نين چؤکمه نين چوخ ميلتلى ايمپئرياسى شارلمانى

سينده يئرلشن  ک اؤلکهئايسلاولارى، تاريخده بؤيوک موراويا ايمپئرياسى آديله تانينان ائتنيک واحيدى، اينديکى چ آوروپادوغو 

بيرنجى دفعه . اغا باشلاميشلارى ديل اساسيندا کولتور ياراتملدا يئنى ميلآوروپاقوروماقلا، بيرينجى دفعه اولاراق  تورپاقلاردا

 .لرى و ادبياتى اؤزونو گؤستردى و کولتورونون نومونه نين ى ديلىلميل لارينجى ايللرينده، ايسلاو 60جو عصرين  9اولارا ق،

تاب اؤز ديلينده کي: و فلسفه خاديمى، کونستانتين بير پوئمادا بئله يازميشدير ىجو عصرده ياشاميش بؤيوک شاعير 9ايسلاولارين 

نين آدينى يابانچى ديلده آغزينا گتيرن، گونو گؤى اسکييه چولقانميش بختى  سى کيمى دير، تانرى آدامسيز اولان خالق، چيلپاق 

نى  مى؟ گونش کيمسهزا برابر ياغديرماي ىتانرى ياغيش ياغديراندا، هام: يئنه باشقا يئرده يازميشدير 6 .ديرکيمى قارا بير اينسان 

ديلدن ى اوچ ينتانرينين سؤزلرمى؟  سينه نفس آلماق حقينه ماليک دئييل امييا ايشيق ساچمازمى؟ هامى برابرجهآيرى سئچمه دن ه

کيمى آيرى سئچيجيليکدن و او بيرى خالقلارى گؤزو  ئتمکياساق اسينى  مه سؤيلهبير ديلده باشقا  )يونانجا، عيبرانيجه و لاتينجه(

چوخ  قولاق آسماقيابانچى ديلده  هتانرينين سؤزلرين مى؟زسينيزن اوتانمابوکوک و قولاغى توتوقلوغا محکوم ائتمکد

 !عاغيلسيزليقدير

 

. گى گؤزه چارپير حاقلى اولماسى ايسته) يازيب اوخوما(حرکتده، خالقين اؤز ديلينى ايشلتمکده بو موراويانلارين باشلاديغى 

. ز ديللرينده، دئمک ايسلاو ديلينده اينجيلى اوخوماق ايدىده اؤ اونلارين نظرينده ان يوکسک دگرلى ايستک، بيرينجى نؤوبه

يونان ديلى يازيب . بيزانس ايمپئرياسى و يونان کليساسى، يونانين دين خاديملرينى و يونان ديلينى سئچگين ديل ساييرديلار

ونرا اونا مئيدان و شارلمانى دؤوروندن س ماقبونا قارشى دور. اوخوماق حاقينى قاپساييب اؤزونه مونحصير ائتميشدى

، دهنين اوستونلوگو ايدئياسينى رد ائتمک اوخوماق، اؤزونو يئرلى ايسلاو ديلينده يازماق حاقيندان مودافيعه ائتمکده، بير ميلتين ديلى

. ى اعلان ائتمک بيچيمينده اوزه چيخيردىتيننين ايستيقلالي ديللرين برابر حوقوقا ماليک اولمالارينى و ايسلاويان کليساسى

نين، يونان، لاتين و عيبرانيجه ايله برابرليگينى  آدلى بولغارلى يازيچى و دين خاديمى ايسلاو ديلى ) Khraber( » خيرابر«

حتا ايسلاو . سيندن سونرا يارانميشلار بورجونون چؤکمه» بابيل«چونکو اونون دئديگينه گؤره بونلارين هاميسى  .اعلان ائتدى

! نين خاديملرى اونو ياراتميشلار اسکيکليگ ساييلمايير، اوناگؤره کى، کريستيان دينىماسى دا سونرالاردا يارننين  اليفباسى

يئنى شرابا يئنى قاب گرکن کيمى، يئنى اينام و ! نين و يونانجانين اليفباسينى نامعلوم کافرلر ويجودا گتيريبلر حالبوکى، لاتينجه

 )جهالتى(سيزليگى  بيلگىنين اسکى ناغيللاريندا دئييلن کيمى، کونستانتين  القىک خئچ 7. لر و حرفلر گرکير اعتيقادا دا يئنى کليمه

ييک کى، او  لى بونو دا قئيد ائتمه .يشلى وسيله ساييردىئرالو اولدوقجاديللردن فايدالانماغى  لىآرادان آپارماق اوچون يئر

ديکى آمريکا و اينگيلس دئييشلرى آراسيندا اولان فرقدن آراسيندا اولان فرق، اين سى ايله ايسلاو ديلى سى مقدونيه ديلى نکىزاما

 .آزراق ايدى

 Tom( . تحميل ائديبلر يا خالقا تهلميلاورادا ياشايان نى ايشغال ائتمک يوليله يابانچى ديلى  تاريخ بويو هر زامان بير اؤلکه

Paulin  (»باغليديرسيله  سى يا يئنلمه ائديلمه ايشغالنين  کهبير اؤلبللى ين نظرينجه، هر هانسى بير ديلين تاريخى،  »پاولينم وت .

يا  لؤوحلوقلا ياناشماقدان و مساله سينه ساده» اينکيشاف«باره ده کى بحثلر معمولن » ليگى کاميل«و » ليگى خاليص«بير ديلين 

 8 .قوندارما راسيستى نظرلردن ايرلى گلير

 

 13 .يا بيليرايستاتوسونو ساخلادک رسمى ديل  جى ايله 1362رانسيز ديلى ف جى ايلده اينگيليستانى فتح ائدير و 1066نورمانلار 

نين يالنيز جمعيتين آشاغى   لاستئر نورمانلارين و اينگيليسلرين تاريخلرينى قئيده آلديغى واخت، اينگيليسجهقيجو عصرده رابئرت 

نين   گوجلرينى ايتيرديکدن سونرا، اينگيليستان پارلمانى  نورمانلار. بيلديرميشدير ائتديگينى تاسوفسيندن   ديلمه  قاتلاريندا ايشله

داخيلى سورگون  نني  ليکله اينگيليس ديلى  بئله. يه چئوريلير  اينگيليسجهلرين ديلى   چيخارتديغى قانونى قرار اساسيندا بوتون محکمه

لردن   اؤز ديلينده يارادن بيرنجى اؤلکهلرينى يازى اثر لرى ايچينده  اؤلکه آوروپابونونلا دا اينگيليستان، . دؤورو سونا چاتير

 . ماقداديرساييل

 

 نى  سى  اينکيشاف ائتمه سينى و مهديلين گليش. نى آيدينجاسينا گؤسترير  بو مساله ديل ايله سياسى قودرتين و ايقتيدارين موناسيبتى

ديلين آراخاسيندا  ،مى ايستاتوس قازانديرماق اوچونديله رسسينده   ساحه ) ائييتيم( تربيه، خوصوصيله تعليم و تامين ائتمگه گؤره

 .ايچى بوش سؤزدورآيرى اولماسى بيرى بيريندن  ينتديل ايله سياسى قودر. دورماليدير ين گوجوسياسى قودرت و ايقتيدار

 

ست ا، سي) Ferdinand de Saussure(  وسوراند دو سافئردين تئوريسينىديلچى و ديلچيليک  )لى ايشوئچره( سويسلىگؤرکملى 

نين   لر، ايشغال اولونموش اؤلکه  سى کيمى بؤيوک تاريخى حاديثه  نورمانلارين غلبه: ده بئله يازميشدير  ايله ديلين موناسيبتى باره

چئويرمک، ايشغال ائتمگين بير نؤوعى  )موستعميره( يه  موستمليکه. نيرل  نتيجهيه گلمز سونوجلارلا چولديلى اوزرينده اؤ

مثلن، نوروئژ . بير بؤتؤو اولاراق ديلين اؤزونده بئله اثر قويور ير،نين دئيملرى ترکيبينى دگيش  نين ديلى  اؤلکه نيلميشيئاولاراق، 

و سونرالار  ىذونا معروض قالدوفونين ن  ديلى ادانمارکنوروئژين ديلى سونرا  سيندن بيرلشمهسياسى  انيندانمارکايله سى   اؤلکه

ه و ينديلاونون  يئرينه،   کنى رسمى اولاراق ايشغال ائتم  بير اؤلکهنظرينجه،  نوسورواس  9. ابيلدىآپاراونون تاثيراتينى آرادان 

 .  ندىيه چئويرمک اولا  اونو بير نؤوع موستمليکه لاموسلط و حاکيم اولماق ونهکولتور

 

 

 )تربيهتعليم (ائييتيم ديل و : ايکينجى بؤلوم 2
 

 

ده ينديلفارس يه گئدن گونلرده موعليمين يابانچى   توندن سووشماسينا باخماياراق، اوشاقليقدا مدرسهبيزلر، هله ده اوزون ايللر اوس

يه   اوشاقلاريميز آياقلارينى مدرسه .اونوتماميشيق چيليغى نيگارانديگيميزه گؤره چکديگيميز ايسترئس و   دئديکلرينى باشادوشمه

اونلار سوردوکلرى . آچماغا چاليشسينلاربيگانه بير  ديلده يئنيدن ديل  اؤزگه و ن آچان گوندن مجبور اولورلار آنا ديللرى اولمايا

 .و ياشاديقلارى موحيط ايله بو ديلده علاقه قوروبلار ايلليک حياتلارى بويوندا آنا ديلينده دانيشيب، عايله ايله، يولداشلاريله 6-7

 يابانجي بير ديلده تعليم تحصيلدئمک  .داردير  علاقه يل ايلهبو داونلارين بوتون حيسى دونيالارى، تصوورلرى و ايستکلرى 

آرتيق بوندان . لرى بوغولوب دوستاقلانير  لرى و خاطيره  ات يادداشتى، تجروبهحي توپلاديغى آلماق مجبوريتينده قالماقلا، اوشاغين

سونرا يئنى ديلى  اون اوچ ياشيندانتمه اوشاق بير يئنى يئ .يردئييلدنين آردى   يگىاؤيرنددک   سونرا آلديغى تعليم تربيه اينديه

 اون اوچاوشاق . ن بللى اولوربورادا ىنين آراسى قيريلماسى و ايتيرديگى تعليم واخت  اوشاغين يادداشتى. يه بيلير  چتينليکله منيمسه

قورولموش مونتظم يئنى ديللرين تعليمى آنا ديلى اساسيندا آنجاق . ياشا دولانادک چئشيتلى ديللرى اؤيرنمک قابيليتينه ماليکدير

 10 .نين دوامى کيمى مومکوندور  سيله و آناديلى تعليمى  تعليمات واسيطه

 

 اؤيرنمکله -دويوب غونلوقلارينى ياو ديلين ايچ قوراللارينى و قانونا او. اوشاق، بؤيوکلرين دانيشيغينى يانسيلاماقلا کيفايتلنمير

ديلين، اونون بئينينه کؤچورولموش ايچ قورولوشو، گئت گئده اوشاغين . قوراللار قورور مخصوص اوچون زبيرليکده اؤ

 ماغا مجبور اولاناؤزگه بير ديلده تحصيله باشلا اوزولوب ناؤز آنا ديليند 11 .سيله بؤيکلرين ديلينه اويغونلاشديريلير  گليشمه

پوزغونلق  جيدىينده اؤيرنمه پروسئس نوناودا بو  ،آرادان گئدير) اينتيظامى(نى   نين هارمونيک دوزه  سى  اوشاغين تعليم تربيه

حيسينى ايتيرمکله آنا ديللرى فارسجا اولان   نمه پسيکولوژيک باخيمدان بللى بير اؤلچوده اؤزونه گووهاوشاق  ، ليکله بئله .يرد  تؤره

 .نين ديلينده يازيب اوخوماليدير ىس ، اؤزگهاوشاق اؤز ديلينده دئييل ابوندان سونر .لى اولور اوشاقلارلا غئير برابر ياريشا گيرمه

سى سؤزسوز کي، بير  ينين نتيجهلر تربيهتعليم ) ائييتيملرينين(فارس اولمايانلارين  بير کيلاسدا تعليم آلان فارس ديللى اوشاقلا

 ى بيلگيلرينبئينينه ييغيب ساخلاديغ ،ديلينده اؤيرنيبدک اؤز آنا  تعليم پروسئسى، ايندييه نين اوشاغى دئمک فارس. اولماياجاقدير

 قلارىدک آنا ديلينده آلدي ايندييهبونلارين . بونون ترسينه دير بوتونلوکله فارس اولمايان اوشاقلارينکى، سهديريائتديرمه س دوام

مکتبه  ماقلاديريليابانجيلاشاونا و  يبقوپاريل دنلرين و ديل گيلردنبيلي قلارى، توپلادييرآردى کسيل نين ىپروسئستعليم  تربيه

آيرى  ى حقينده آچيقجا سوردورولنربالالا ينميللتلر فارس اولماياننين رسمى ائييتيم سيستئمى ايله    اؤلکه .باشلاييرلار

 .ريسياستى رسمى اولاراق قانونى بيچيمده بورادان باشلانليک و برابرسيزليگ    سئچيجى

 

نين  سيستئمى، تحصيلين باشلانغيجيندان و ايلک گونوندن آپارتايد سيستئمى) تعليم تربيه(ى ائييتيم نين رسم ندا، ايرادورااصلينه 

نين سوردوگو سياست ائله اوشاق  دوغروسونا باخاندا ايران دؤولتى. يرلشدير قانونى رسمى اولاراق بير اؤزل بيچيمينى

فارس اولمايان ميللتلرين ديلينده ياييلان .  بورادان قويولور سئچيجيليگين داشى ن باشلاييب ميللى ظولمون و آيرىاباخچاسيند

 هسينا باخيب و بونو اؤز آنا ديليند   لارين سايى ىکيتاب و درگيلرين هابئله اونلارين يئتيشديرديگى يازيچى، شاعير و آراشديريج

 ضررلىنين    اسيندا قورولموش ائييتيم سياستى، آپارتايد اسدندهموقاييسه ائ ين ساييسى ايلهکيلر نين   تحصيل آلميش فارس ميللتى

کولتور باخيميندان گئريده ساخلاييب و  نين چوخونلوغونو   بو کيمى تعليم تربيه سياستى ايران اهاليسى. جکدير   نه   بللهلرى    نتيجه

رس اولمايانلارين آراسينداکى گونو گوندن فا يکاسى فارسلار ايلهستيايستات تعليم تربيهنين    اؤلکه. لرينين قاباغينى آلير   چيچکلنمه

لماق ايمکانيندان محروم آآنا ديلينده تحصيل  .کى ياريغى و آيريليغى آيدينجاسينا گؤزه چاپديرير   سينده   آرتان ائييتيم ساحه

ساليب تاپدالماق، اونون اوشاغين اينسانى حقينى اليندن آلماق و آياق آلتينا لرينه باخماساق دا،    نتيجه سورناولونماغين اوزون 

 .سى دئمکديرپوزمانى آنا ديلى حقيندن يوخسونلاتماق، اونون اينسان حقلرينين    کيمسه. اينسان اولاراق حقينه توخونماقدير

 

آنا  بير باشا  -بيرينجيسى  :ايکى شکيلده اعمال اولونور  سينده اينسان حقلرينين بو نؤوع پوزولماسى چوخ ميللتلى ايران اؤلکه

دانيشماغين رسمى آنا ديلينده تحصيل اوجاقلاريندا و حتا ايش يئرلرينده بئله  ين آلينماسى ون قاباغىينده يازيب اوخوماغين ديل

 اولاراق سيله يابانجى و اؤزگه بير ديلين مجبورو رسمى ائييتيم سيستئمى واسيطه –ايکينجيسى . سى ائديلمهصورتده قاداغان 

حؤکم آراجيليغى ايله بو سيستئمين  .ديرسيستئمايدئولوژيک بير جه  ماهيت  ائييتيم سيستئمى ينلر ؤلکهبوتون ا .سى تحميل ائديلمه

دئمک ائييتيم سيستئمى ده ديلين اؤزو کيمى نويترال دئييل و . يرنلرينه ياييملا جمعيتين بوتون ساحه تسورن ايجتيماعى موناسيبا

تکجه لرده،  گئرچکده چوخ ميللتلى اولان اؤلکه ،باخيميندان اسى قورولوشسي 12 . ايله باغليدير حاکيم ايدئولوژودريندن 

 هژمونلوغونو سينده ده  ايقتيدارين ديل و کولتور ساحهسياسى نين ايشى،  ائييتيم سيستئمى وب ساخلايانين منافعينى قورويبيرميللتل

بئله بير  اساس اوستونده  هدئولوژيسى دبير ميللت اي -ايراندا حؤکم سورن بير ديل  چوخ ميللتلى .تامين ائتمکدير

تديگى، فارس  نين تؤره ادبياتى نسون يوز ايلده ايرا. لنير سيله نتيجه بو ايش عملده راسيزمين گئنيشلنمه. قوراشديريلميشدير

بو . بير دليلديربونا جانلى ، ايله دويورولموش اثرلر راسيست ايدئولوژيسى دولو، اولمايانلارين علئيهينه، آريا ايرقچيلغى ايله

سى و اؤلکه ايچينده بيرينجى دونيا ايله اوچونجو  لى وطنداشا چئويريلمه سى فارس اولمايانلارين ايکينجى درجه سياستين نتيجه

 .سى دير دونيا آراسيندا اولان موناسيباتين برقرار ائديلمه

 

لرين  ميللتلى اؤلکه چوخلرين قورولوشو،  حاکيميت سياسى ين منافعينى قورويانبو قانونا اويغون بير فنومن دير و بير ميللت

سى ويساريون بئلينيسکى روسيادا حؤکم سورن گئرى قالميش سياسى  بؤيوک روس ادبى تنقيدچى .بئله بير دورومدادير ينداهاميس

سى و کولتورو باره  لهايله اوکرايناليلارين ميللى مسا ىرژيم چار ائتسه ده،نى و کليسانى قيزغين تنقيد  قورولوشو، چار رئژيمى

سى و  اون دوققوزونجو يوز ايلين سونلاريندا، اوکرايناليلارين آراسيندا ميللى اويانيشين يوکسلمه. ده فيکيرداشليق ائديردى

تاراس شوشئنکونو  و گنج شاعير ديلينى اوکرانيا بئلينيسکى. آجيقلانديريدى مودئرن ادبياتين ياييلماسى اونو اوکراينا ديلينده

اؤزونده  و راسيزمى دموکراتيزم بير بيريله ضيد اولان نين  بؤيوک ادبى تنقيدچى. يب و قيناييردىتنقيد ائد ليکله ينکسگ

 حتا. ليگه دوچارديلار ايراق قاباقجيل فارس آيدينلارينين چوخوسو بو خسته سينه نه دئمک اولار؟ بيزجه اؤزدن بيرلشديرمه

تلرين سياسى و کولتورل حقلريندن لفارس اولمايان ميل ،ارس آيدينلارينين چوخوسوبيلن فاؤزلرينى اينسان حقلرى طرفدارى 

 . رسانيرلا بؤلوجولوک ىغدانيشما

 

اونون فيکرينجه  .بئلينيسکى بونون تام ترسينه دوشونوردو. اينانيردى اوزرينده قورولماسيناره، کولتورون يئرلى ديل قدانته آلي

القلار ميللت دوزلتمک اوغروندا چاليشمامالى، بؤيوک کولتورون، يانى روس کولتورونون اوکرايناليلار کيمى دالى قالميش خ

اؤز ايچرى  14. نيردى ميش آلمان رومانتيزمينه سؤيکهشسى، راسيزمه بولا  اونون سياست فلسفه 13 .ليديرلر ايچينده اريمه

ميللتلره باشقا »بير ميللتين  «و  »ينبيرديل«ى، سلرى اوزرينده قورولموش چوخ ميللتلى روس ايمپئريا) موستملکه(موستعمره 

لر کيمى قاباقجيل آيدينلارين دا  بو سياست بئلينيسکى. لريندن بويون قاچيرا بيلمزدى ليغا يؤنلدن نتيجه نين ايرقچى سى حؤکم سورمه

  .دىولاييرالينى ايرقچيليغا ب

 

 

 ؟ديلديرمى »فوق ميللى«فارس ديلى  :اوچونجو بؤلوم 3
 

 
، ايديعانين اؤزو اؤزلوگونده، ايراندا فارسلاردان باشقا سينده بئله ايديعانين يئرسيز و يانليش اولماسى بيريانا قالسين   باره ايران

قووملار و « بوياسى ايله بويانميش آريا ايرقچيليغىآچيقجاسينا بو ميللتلردن سؤز گلنده . گؤسترير وارليغينىآيرى ميللتلرين ده 

سيله    ليگى اونون رسمى ائييتيم سيستئمى واسيطه»فوق ميلى«نين    فارس ديلى .نيلير   سؤزلر ايشله شاغيلاديجىکيمى آ» قووميتلر

ديل دئييل، تحميلى » فوق ميللى«سيندن ديرسه، اونلارين ديللرينى اللريندن آلماقدانديرسا، اوندا اونو    ئديلمهباشقا ميللتلره تحميل ا

ايديعانين او بيرى اوزو بئله اولا بيلر کى، افغانيستاندا و تاجيکيستاندا دا فارس ديلينده . ق گرکديرزوراکيليق ديلى آدلانديرما

ميللى حقلريندن محروم ائديلميش ايراندا ياشايان عربلرى و تورکلرى . ساييلماليدير، بونا گؤره فوق ميللى ديل دانيشانلار واردير

ن، افغانيستان ايرا قارشيسيندا، نين   سى   تورکجه دانيشانلارين سايى ه ياشايان، عربجه ولرد   ، چئشيتلى اؤلکهدير کىبللى . گؤتورک

نى    ليکله فارس ديلى   بئله .ديراولاجاق سينى اوسوت اوسته قوياندا بئله، گؤزه گلمز   سايىلرين    و تاجيکستاندا ياشايان فارس ديللى

 .ايديعا ساييلماليديرباياغى و ديل آدلانديرماق بير ايچى بوش » فوق ميللى«

 

اسکى . مئيدانا چيخيبدير عومومى ائييتيم مودئرن بير فنومن اولاراق خوصوصيله فرانسا و آمريکا اينقيلابلاريندان سونرا

سى    کى دؤورلرده گئنيش خالق کوتله   کاپيتاليزمدن اؤنجه. ن بوروکراسى اولموشدورنادان فايدالازامانلاردا فسفه، شعر و ادبيات

يندن حاکيم صينيفلر، خوصوصيله صنعت اثرلر   بوناگؤره فلسفه، ادبيات و اينجه. لانا بيلميردىرکولتور و ادبياتدان يارا

نين، يانى بو محصوللارين ايشلدنلرينين ديلينده ياراتمالى    دنلر ده بوروکراسى   بو اوزدن، اونو تؤره. ردىيبوروکراسى فايدالانا بيل

 )دين خاديملرى(روحانيلربوروکراسى و باشارانلار يالنيز  نىيازيب اوخوما دهکى دؤورلر   يتاليزمدن اؤنجهکاپ. اولوردولار

نين،    سفهل، ففرقلى اولاراقو فولکلوردان  يندانلرده ياشاييب و آعيز يوليله کؤچورولن شيفاهى خالق ادبيات   سينه. ولموشلارا

دئمک بو محصوللارى . نين ديلينه باغلى اولمالى ايدى   سى   وروکراسىبنين    اؤلکه يلىادبياتين يازى د بديعىچيليگين و    تاريخ

بئله اولماسايدى محصول . ايديلر    لى   گينى يئرينه يئتيرمه   نين ايسته   دنلر بوروکراسى   دنلر بوروکراسى ايدى و اونلارى تؤره   ايشله

لرينين ترسينه اولاراق بوروکراتيک اومورات ديوان    ده اولان سياسى حاکيميت   دگيشمه تورکلرين دايما. ميش قالاجاق ايدى   ايشلنمه

منجه، تورکلرين نئچه يوز ايل سياسى ايقتيدار صاحبى اولمالارينا . يرميشدلارين الينده ساخلان   ايشچيلرى اولان فارس

شاعيرلرين اليميزه چاتان شعرلرينين فارس ديلينده  باخماياراق، نيظامى، خاقانى، قطران و صائب کيمى گؤرکملى تورک ديللى

نين    سى   چيچکلنمه نين   تىادبيا روس ميثال اوچون اون دوققوزونجو يوز ايلين سونلارينداکى. نين سببى بوندان عيبارتدير   اولماسى

بو محصولون . ليسى اولا بيلمزدىروس کندبئشينى تشکيل ائدن مؤوهوماتا قاپيلميش  نين يوزده دوخسان   سببى او گونکو اهالى

رومانى » ساواش ايله باريش«لئو تولستويون (. نين چوخ گئنيش بوروکراتيک قاتلارى ايدى   سى هر نه دن اونجه روسيه   موشترى

قازانميش ) روبل(بيرنجى دفعه اون دوققوزونجو عصرين ايکينجى ياريسندا چاپ اولونوب و تولستوى ايگيرمى مين مانات 

آيدين ديرکى، او دؤورون ساوادسيز روس کندليسى بو ادبياتدان ايستيفاده . او واختين پولو ايله بو چوخ بؤيوک پول ايدى. اولور

 .ييردى خرجله گهصنعت يئرينه زييارته گئتم ائتميردى و قازانديغى آزاجيق پولو کولتور و اينجه
 

گئنيش بوروکراسى اوزرينده قورولموش موتمرکيز بير دؤولت  اورادا ،اؤنجه اينقيلابيندانفرانسا  .فرانسادا دا بئله اولوبدور

کاپيتاليزمدن . سينده قالميشدى  نين کؤلگه  نين و ادبياتى لرينين ديل و ادبياتى فرانسا ديلى اؤلکه آوروپابونا گؤره بوتون  .ىيارانميشد

قانونا   ليغى باغلى) دنى کيمى محصولون ايشله(يه  ىبوروکراس) ساتين مالى دک(نين  کى دؤورلرده، کولتور ياراديجيليغى اؤنجه

تشککول اساسيندا » دؤولت -دين«سياسى قورولوشو نين آوروپا .دىاويغونلوق کيمى باشقا يئرلرده ده اؤزونو گؤسترير

ديلى  بونا گؤره ده لاتين. سى ايدى کليسا بوروکراسىن گئنيش ايستيفاده ائدن الاريند کولتور محصولدؤورون  .تاپميشدى

سى و  نيلمه نين ايشله فارس ديلى .حاکيم ديلين رولونو اويناييردى دهنين دين، فلسفه،حوقوق، سياست و ايداره ايشلرينآوروپا

ديلين بللى بير  دانبو قانونا اويغونلوق. ليقدان آيرى دئييلدير قانونا اويغون باغلىوروکراسى ايله کولتور آراسينداکى ياييلماسى دا ب

بوگون کيمسه لاتين ديلينده دانيشمايير و فرانسا . يب باشقا ديللرى محکوم حالينا سالماق اولمازسينى چيخار نتيجه لماسىاو اوستون

. ايله يئرينى دگيشيبديرلارين تحقير ائتديگى ديل  سينه باخماياراق قيراغا سورولوب و فرانسالى ديلى ده، بؤيوک تاريخى گليشمه

ايراندا حؤکم . ديلير سى گوجونه ايشله ندا فارس ميللتيندن قيراغا چيخاندا، دؤولتين رسمى باسقىفارس ديلى ده بو گونکو ايرا

لرينه ايمکان تاپيب و  ده اؤز طبيعى گليشمه ديللر کى دؤولت قورولوشو دگيشيلديکده، باشقا بيرديل بيچيمينده -سورن بير ميللت



9 
 

 .جکلر يارادا بيله -للتلرده اؤز آنا ديللرينده يازيبايرانين چوخونلوغونو تشکيل ائدن غئير فارس محکوم مي

 

 

 

 آنا ديلى و ميللى سورون: دؤردونجو بؤلوم 4
 

ميللى مساله ايراندا فارس . ييق نين اؤنمينى وورغولامالى سى  قارشيليقلى علاقهنين  آنا ديلى ايله ميللى مسالهيئرى گلميشکن 

بيز و ياخود هر هانسى غئير فارس ميللت سياسى گويا  کى، خييال ائتسينلر مکوندور بئله بير پارا مو. نين داليندا گيزلنيبدير ديلى

. ييرلر کؤروکلهکدن ر بوش خييالى بيلهبو چوخلارى . ديل آزادليغى حقينى آلا بيلر ياخود اونا چاتابيلر ،دن حقلرينى اله گتيرمه

 سورونون،»سياست« ،بو دا. اولاندى گؤرمکئسينده آچيقجاسينا پروس اولوشماسىاونون  نىيکاراکتئرنين  ايراندا ميللى مساله

بللى اولدوغو کيمى، ميللى حقلره چاتماق اوغروندا چاليشانلارين بوتونونون  . دور) تقدم( نا گؤره اؤنجوللوگوسورونو »ديل«

 ميللى ظولم آلتيندا ياشاماغا سونرا )ساراى چئوريليشيندن(فيکرينجه ايراندا ياشايان غئير فارس ميللتلر ريضاشاهين کودئتاسيندان 

قازانديريليب و باشقا ميللتلرين ديللرى  رسمى ديل ايستاتوسو ينهمحکوم اولموشلار و ريضاشاه دؤوروندن باشلاياراق فارس ديل

 هآناديليندر، سين سؤکدول سينهسيله، ايراندا ياشايان ميللتلرين ديلينى کسديلر،  دئمک سياسى ايقتيدارين واسيطه. ياساقلانيبدير

 ن ايسلام جومهوريتى دهنى دگيش شاه رئژيمى. سينى دايانديرديلار ميللى ديل و کولتورون گليشمه تحصيل آلمانين قاباغين آلديلار،

لاريندان  آيديناوزدن ايراق يئرى گلميشکن او دؤورون  .سون اوتوز ايلده ريضاشاهين گئتديگى يولو داها شيدتله دوام ائتديريبدير

اونون نظرينجه غئير . لره ايشاره ائتمک اولار سينه گؤره ائتديگى تؤوصيه نين حل ائتمه لان ماحمود افشارين ميللى مسالهسايي

لى، داغ داشين، سولارين، کندلرين و شهرلرين آدلارينى دگيشيب  تمهيئر يوردوندان کؤچور ،سونگو گوجونهفارس ميللتلرى 

بو ايشى پهلويلر ...لر بوراخمالى ى ايله فارس ديلينده چوخلو اوجوز درگيلر و  نشريهدؤولتين مالى يارديم. فارسلاشديرمالى

بللى ديرکى بونلارين هاميسى سياسى عمل . يردوام ائتديرايسلام جومهوريتى وار گوجيله اونو آرديجيلليقلا گؤردولر و ايندى ده 

 ) 15: آرتيق باخابيلرسيز(. ساييلير

 

آنا  بونسوز. لشديريلميش رسمى ائييتيم سيستئمى اولماليدير کيفايتجه مالى سياسى ايقتيدار و يلک اؤنجها اوچون، چاتماق ينهديل حق

آذربايجان ميللى حؤکومتى بير ايلين ايچينده اوشاقلارين تورکجه تحصيل آلماسينى تامين . ق اولاسى دئييلديلينده تحصيل آلما

آذربايجان ) حاکيمييتين(سياسى ايقتيدارين .... يمزده درگيلر و مطبوعات ياييلدىسينى آچدى، ميللى ديل ائديب، تبريز اونيوئرسيته

هوجوم قانلى قادالى نين آذربايجانا  ائله بونا گؤره ده شاه رژيمى. الينده اولماسى بو ايشلرى مومکون ائتدىنين  ميللى حؤکومتى

 .ليب ياساقلاندىيگوجويله داياندير سى ايله آنا ديلينده تحصيل آلماق سونگو و قوشون يئريتمه سى ائتمه

 

 لرينى يلداؤز نى ايشغال ائدندن سونرا  اؤلکهبير سيلاح گوجويله قان آخيتماقلا و هر زامان  )چيلر موستمليکه( ستعمارچيلاريا

ديل  .يارادير چونکو سياسى گوج يابانچى ديلى بير خالقا تحميل ائتمگه ايمکان. يه تحميل ائده بيلميشلر ايشغال اولونموش اؤلکه

 . دور  جه سياسى بير سورون ايراندا دا، آنا ديلى سورونو ماهيتاصلينده . هر زامان سياسى گوجدن آسيلى اولوبدور

 

سينده  سينى ايسلام جومهوريتى چرچيوه ديل پروبلئمينى سياستدن آييرى گؤروب کولتورل پروبلم سانماقلا اونون چؤزولمه

. نيرلارى بو کيمى باخيشلاردان فايدالاسيزليک اورقانلار رئژيمين تهلوکه. قاپيليرلارليغا  و باياغى اغلؤوحلو مومکون بيلنلر، ساده

 کولتورميللى ين رئژيم، آذربايجانين و باشقا فارس اولمايان ميللتلرين  دؤزه بيلمه اآز ساييدا ، ايکى ديللى درگيلرين ياييلماسين

لارلا اؤلدوروب آرادان آپاران نئجه  سورگونه مجبور ائدن و موختليف يول ،لايانستاقنى، توتان، ايشکنجه ائدن، دوچاليشقانلاري

غئير فارس ميللتلرين اوشاقلارينين آنا ديللرينده تحصيل آلماقلارى ايسلام اولارکى، آنا ديلينده تحصيل آلماق ايمکانى وئرسين؟ 

 !ورمکله حياتا گئچيريله بيلربير دؤولت سيستئمينى چؤکد –جومهوريسينى دئويرمکله، بير ميللت 

